
6.­ Deseñando a presentación
En certa ocasión cando ía impartir un relatorio, a persoa encargada dos recursos técnicos
preguntoume antes de comezar. Traes un powerpoint ou tes algo que contar? Ademais de
intentar afundir a moral dos relatores supoño que esa pregunta, dalgunha maneira, mostra
a idea de que en moitas ocasións as presentacións son un recurso máis para servir de guía
ao relator que para transmitir realmente información á audiencia.

Para evitar esta situación, estes son algúns consellos que poden axudarche a facer da túa
presentación un recurso eficaz para apoiar o teu relatorio.

Unha presentación é un reforzo do contido que estás a contarlle ao auditorio, non é un
guión  para  ir  lendo.  Deberías  dominar  suficientemente  o  contido  do  relatorio  como
para  non  necesitar  levar  un  guión,  pero,  se  o  precisas,  emprégao  para  ti,  a
presentación é un recurso para o auditorio.
Evita introducir moito texto na túa presentación, do contrario o auditorio tratará de lelo
e deixará de presta atención e escoitar o que ti lles estás a contar.
Coida o deseño da presentación cos consellos que fomos mostrando durante o curso
sobre a selección das cores, a tipografía, as imaxes e os vídeos que inclúas.

Lembra
Lembra os pasos que deberías seguir para realizar a túa presentación.

1. Resume o contido. Se necesitas darlle moita información escrita ao teu
auditorio, entrégalle un folleto ou unhas fotocopias, pero na presentación
procura reducir ao mínimo a cantidade de texto.

2. Aplica  unha  paleta.  Evita  un  estilo  descoidado,  unificando  a  túa
presentación cunha paleta de cores común a todas as diapositivas.

3. Selecciona  a  tipografía  máis  apropiada  para  a  túa  presentación  e
conseguirás transmitirlle ao teu auditorio o efecto que desexas.

4. Incorpora  fotografías  e  outros  recursos  audiovisuais  para  darlle  á  túa
presentación dinamismo e enfatizar a mensaxe.

Os  programas  de  deseño  de  presentacións  permiten  incluír  transicións  entre
diapositivas moi espectaculares, pero  frecuentemente este  recurso distrae do propio
contido do relatorio, así que evita utilizalas ou emprégaas só no caso de que lle dean
un sentido ao relatorio.
Cando  incorpores  imaxes  na  túa  presentación  procura  que  ocupen  toda  a  pantalla
evitando incorporar varias imaxes nunha mesma diapositiva.
Evita  incorporar cliparts e  imaxes predeseñandas, ou potenciarás no  teu auditorio a
idea de que xa é algo visto anteriormente.

Amplía
Nesta presentación  tes un  resumo do elementos esenciais que deberías  ter
en conta para realizar a túa presentación.

6.1.­ Publicando unha presentación

Lembra
Para facer unha presentación podes empregar fundamentalmente dous tipos
diferentes de recursos:

Programas  en  liña.  Son  servizos  que  se  atopan  en  Internet  e  non  precisas
instalar nada na túa computadora para poder empregalos.

Buncee.  Servizo  en  liña  que  permite  crear  presentacións  similares  a
Powerpoint ou Impress. https://www.edu.buncee.com/

Prezzi. Servizo de Internet que permite crear presentacións en liña cun
formato  diferente  aos  tan  coñecidos  de  Powerpoint,  polo  que  no  seu
momento casou grande impacto no eido das presentacións e relatorios
http://prezi.com

Programas  residentes.  É  un  software  que  é  necesario  instalar  na  túa
computadora para poder executalo.

Powerpoint O seu uso  tan estendido  levou a que se empregue como
nome xenérico de calquera presentación.  Iso precisamente convértese
na  súa  principal  febleza,  é  tan  coñecido  que  xa  non  sorprenden  as
presentacións  realizadas  con  el.  É  posible  descargar  unha  versión  de
proba de balde por un mes en https://products.office.com/es­es/try

Impress  Alternativa  de  balde  que  forma  parte  do  paquete  ofimático
LibreOffice ou OpenOffice e que  ten unhas posibilidades moi similares
ao  Powerpoint.  Dende  aquí  podes  descargar  a  aplicación  en  galego
https://gl.libreoffice.org/

Slideshare.  Non  é  un  programa  residente,  pero  é  un  servizo  que
permite  publicar  en  Internet  diferentes  documentos,  entre  outros  as
presentacións  realizadas  con  Powerpoint  ou  Impress.
http://www.slideshare.net/

Non sei se algunha vez empregaches un editor de presentacións en liña, dos que faremos
algún  comentario  algo  máis  adiante,  pero  o  que  seguro  que  si  fixeches  foi  crear  unha
presentación con algún dos programas residentes na túa computadora dos que sinalamos
no recadro anterior.

Slideshare é un servizo que comezou a  funcionar no ano 2006. É un servizo que permite
publicar  e  ver  presentacións  publicadas  por  outras  persoas.  En  2012  a  empresa  foi
adquirida por Linkedin, polo que agora, o acceso a este servizo pode realizarse mediante
unha conta de Linkedin.

Para  poder  publicar  a  túa  presentación  deberás  seguir  os  pasos  que  se  indican  a
continuación:

https://www.edu.buncee.com/
http://prezi.com/
https://products.office.com/es-es/try
https://gl.libreoffice.org/
http://www.slideshare.net/

Accede a Slideshare en http://www.slideshare.net/

Pulsa en Sign up se precisas crear unha nova conta ou en Log  in para acceder coa
túa conta de Linkedin, facebook ou unha específica de slideshare.

Na parte  inferior da pantalla podes cambiar o  idioma da  interface, pudendo escoller
entre outros o castelán e o português.

Unha vez que accedes ao servizo podes pulsar no botón de Cargar que aparece na
parte  superior  da  pantalla,  nese  momento  abrirase  unha  fiestra  na  que  poderás
arrastrar  o  teu  arquivo  de  presentación  dende  a  túa  computadora  ou  ben  achegalo
dende algún dos repositorios virtuais.

O  repositorio  de  presentacións  de  Slideshare  as  agrupa  en  diferentes  categorías,  de  tal
xeito  que  é  posible  buscar  presentacións  relacionadas  coa  educación,  coa  tecnoloxía  ou
con unha grande variedade de temáticas. Tamén é posible realizar unha busca introducindo
un texto de busca.

Amplía
En Slideshare podes atopar unhas  interesantes orientacións para deseñar a
túa  presentación,  que  coincide  en  boa  medida  coas  que  presentamos  no
curso. http://es.slideshare.net/ss/creators/tips­and­tricks?from=sub­nav

http://www.slideshare.net/
http://es.slideshare.net/ss/creators/tips-and-tricks?from=sub-nav

6.2.­ Unha presentación en liña

Buncee

Se  estás  afeito  a  facer  as  túas  presentacións  con  Impress  ou  Power  Point,  non  terás
dificultade  para  traballar  con  Buncee.  É  unha  ferramenta  que  permite  a  creación  de
presentacións coas que poderás ilustrar os teus relatorios.

Buncee permite a creación de contidos de balde ou mediante unha conta de pago dirixida
fundamentalmente  a  centros  de  ensino  e  que  permite  un  número  de  posibilidades moito
máis amplo.

Para crear unha presentación con Buncee segue os pasos que se indican deseguido:

1. Accede a Buncee no enderezo https://www.edu.buncee.com

2. Pulsa en Sing up.

3. Selecciona a opción eduBuncee Free (for Individuals) e, ao remate da columna, pulsa
en Sing up free.

4. Escolle a opción de Teacher na seguinte pantalla.

5. Cubre os datos que che solicitan indicando os datos do teu centro.

6. A continuación preguntarache se queres ter a opción Plus a proba, indícalle que non
se queres continuar coa versión gratuíta ou que si, se queres probala gratuitamente
durante un mes.

Unha  vez  que  accedes  á  ferramenta  podes  crear  carpetas  para  organizar  as  túas
presentacións ou ben crear directamente a túa presentación. No primeiro caso pulsa sobre
a carpeta que se atopa ao lado do texto Create

Amplía
Aínda  que  este  titorial  sobre  o  uso  de  Buncee  fala  dunha  versión  anterior
desta  ferramenta,  é  un  bo  resumo das  posibilidades  que  ofrece  para  o  uso
educativo.

https://www.edu.buncee.com/

Aprende a crear presentaciones con BUNCEE

Prezi

Prezi é unha aplicación que permite realizar presentacións similares ás que se poden facer
con programas como Power Point ou Impress. A principal diferenza con estes programas é
que Prezi  traballa sobre unha única pantalla na que se organizan  todos os elementos da
presentación desprazándose por eles de xeito dinámico.

As  presentacións  poden  embeberse  nunha  páxina  web,  blog  ou  wiki.  Tamén  poden
compartirse con outras persoas e descargarse para poder realizar a presentación desde o
propio  ordenador  sen  conexión  a  Internet.  A  versión  gratuíta  da  aplicación  permite  un
almacenamento de 100 Mb.

A páxina está en inglés pero é o suficientemente intuitiva como para que isto non supoña un
grave problema para quen descoñece o idioma.

Para poder  ver  as presentacións  só é preciso acceder  á páxina e buscar  a presentación
desexada ou ben acceder ao enlace correspondente da presentación que queiras ver.

Para poder crear a túa propia presentación deberás:

1. Rexistrarte na páxina http://prezi.com

2. Acceder co teu nome de usuario e contrasinal.

3. Pulsar sobre o botón New Prezi.

4. Elixir un dos modelos que se ofrecen ou un Prezi en branco.

https://www.youtube.com/watch?v=2s5F3VitvEM
http://prezi.com/

5. Comezar a deseñar a túa propia presentación.

Amplía
Para  ver  algunhas  das  características  do  programa  podes  ver  a  seguinte
presentación realizada co propio programa.

6.3.­ Recomendacións prácticas
Estas son unhas recomendacións que deberías seguir para facer o teu relatorio.

Lembra
Para facer unha análise do contido dunha presentación podes ver a seguinte
web

Aprende los secretos de las
conferencias TED para triunfar en
los grandes escenarios
por Gonzalo Álvarez Marañón | Sep 11, 2014 | Libros | 6 Comentarios

 a

Lembra  que  a  comunicación  é  un  proceso  interactivo,  o  que  fai  que  as  persoas
reciban mellor  a  información  falada que a  lida. Procura  contar  o  teu  relatorio  e non
lelo, ou, cando menos, que non pareza lido.
Ensaia o relatorio todo o que poidas. Soe dicirse que para que un relatorio se poida
facer de xeito fluído é necesario cando menos telo recitado durante unha hora diaria
ao longo dunha semana.

Lembra
A autora Elizabeth Gilbert comentaba que na súa "primeira charla estaba tan
nerviosa e alterada que a miña mente consciente, durante os meus primeiros
cinco minutos no escenario, estaba noutra parte. Por sorte, a miña memoria
profunda e a miña boca seguían funcionando, polo que as palabras saían dela
tal como as tiña ensaiado. A medida que os minutos pasaban e eu entraba no
ritmo  familiar do meu discurso, conseguín  relaxarme  lentamente e entrar en

http://www.elartedepresentar.com/author/gonalvmar/
http://www.elartedepresentar.com/category/libros/
http://www.elartedepresentar.com/

calor,  e  cara  á metade  do  discurso  xa  gozaba  e  e mesmo  improvisaba  un
pouco".

O  coidado  no  deseño  dunha  presentación  é  importante  para  calquera  público,  pero
diferentes  estudos  constatan  que  ten  maior  relevancia  coas  persoas  cun  nivel
educativo menor así que procura coidar máis todos os elementos de deseño que se
comentaron,  especialmente  se  o  teu  relatorio  se  dirixe  a  alumnado  de  niveis
educativos inferiores ou cando te teñas que dirixir a un público non especializado.
Comproba os recursos técnicos antes do relatorio: Que se poden ver os vídeos, que
se  mostran  todas  as  imaxes,  que  se  escoita  o  son  das  gravacións,  que  teñen
cargadas as tipografías que queres empregar, etc.
Cando preparas a  túa presentación é posible que vaias  facendo diferentes versións.
Asegúrate  de  que  levas  a  versión  actualizada  coas  últimas  revisións  da  túa
presentación.
Indica os créditos dos recursos dos que non tes a propiedade e asegúrate de que tes
licenza para empregalos (ben porque é túa ou ben porque sexan Creative Commons
ou libres de uso)

Lembra
Incidindo  nas  ideas  que  xa  temos  comentado  aquí  podes  ver  outro  resumo
dos  elementos  esenciais  que  deberías  considerar  no  deseño  da  túa
presentación.
Alberto de Vega Luna Embed

